Мәктәп тарихы

   Эзмә урта мәктәбенең тарихы еракларга барып тоташа.

   Бөек Октябрь социалистик революциясенен 7 еллыгы уңаеннан Эзмә авылында 1924 нче елда мәктәптә белем бирү системасы тулысынча яңача укуга күчә. Белемне Кәрим Әхмәдиев бирә. 

   1934 нче  елда колхоз председателе Мөбәрәк Ахунҗанов, укытучы Салих Галиевның  тырышлыгы белән авыл уртасында 4 класслы мәктәп салына.

   1940 нчы  елда Эзмәдә җидееллык мәктәп оештырыла, беренче директоры итеп  Шакир Шәмсетдинов  билгеләнә. Укытучы булып  Мөнәвәрә Шәмсетдинова, Фәсәхәт Абдуллина , Галия Ибраһимовалар эшли. Ләкин җидееллык мәктәп бер генә ел эшләп кала. 1941нче елда Бөек Ватан сугышы башлана, ул яңадан башлангыч мәктәп булып үзгәртелә.

   Шәмсетдинов һәм Абдуллиннар сугышка киткәч, мәктәп мөдире итеп:

- 1941-1943 нче елларда Мөнәвәрә Шәмсетдинова

- 1943-1945 нче елларда  Маһифәрваз Билалова

- 1945-1949  нчы елларда  Габделхак Исмәгыйловлар эшли.

   Сугыш елларында укытучылардан  Мөнәвәрә Шәмсетдинова,  Фәсәхәт Абдуллина,  Маһифәрвәз Билалова төшкә кадәр балалар укытсалар, төштән соң балалар белән башак җыйнап, укучыларга кайнар аш оештыралар. 

   1949-1950 нче уку елында авыл җирләрендә дә балалар өчен гомуми мәҗбүри җидееллык уку кертелде. 1949 нчы елда Эзмәдә  җидееллык мәктәп ачу планлаштырыла, аны ачу өчен мәктәп директоры итеп Сираҗиев Хәлил Әмирханович (Буа районы Кульдураз авылы кешесе) билгеләнә. Ул август аенда килү белән зур хәзерлек чаралары күрә.

   1951 елда мәктәп жире рәшәткәләр белән әйләндереп , 1952 елнын көзендэ анда 300 топ кар​лыган , 50 төп чия , 30 төп алмагач утыртыла. Нәтиҗәдә , мәктәпнен укучыларга җиләк-җимеш агачлары утыртырга , аларны   тәрбияләп устерергә өйрәтерлек укыту тәҗрибә участогы   булдырыла . Ул бакчада урентеләр хәзерләнелә,  һәр елны укучыларга карлыган урентеләре һәм чыбыкчалары, кура куаклары бирелә . Нәтиҗәдә күпчелек укучыларнын үз  хуҗалыкларында  да җиләк-җимеш бакчалары булдыруга ирешелде. Мәктәп бакчасында да җиләк куаклары елдан-елга арттырыла.

   Анда күп төрле яшелчәләр утыртып , алардан югары уныш алына. Бакчадан алынган доходка ел саен мәктәп библиотекасына, кабинетларга кирәкле жиһазлар алына . Әтиләре сугышта улгән укучыларга өс киемнәре , уку-язу әсбаплары алып бирелә.

   1953 елда мәктәп участогына укучылар һәм  укытучылар көче белән балык куле казыла. Анда Арча районы Казаклар авылыннан һәм Питрәч районы Ленино-Кокушкино авылларындагы балык күлләре питомникларыннан алынган сазан , карп балыкларнын маймычлары җибәрелә .Эзмә мәктәбе балык һәм   яшелчәләр уңышы белән Казанда авыл хужалыгы   кургәзмәсендә катнашып   мактау грамоталары , куп төрле китаплар белән бүләкләнәләр.

   1954-1957 елларнын җәйге   каникулларында Камалова Рәисә Абдрахмановна , Баязитова Роза Абдулловна , Фатихова Әнисә Фатиховналар җитәкчелегендә Мишә елгасынын башыннан анын тамагына кадәр тирәнлеге , кинлеге ,агым тизлеге, елгадагы тереклек , елгадан халык хуҗалыгында файдалану өйрәнелде һәм альбомнар төзелде .
   Эзмәдә 50 елларда драмтүгәрәк бик җанлы эшли .Укытучылар авыл яшьләре белән берлектә һәр елны 2-3 пьеса буенча ныклап хәзерләнеп Чүриле районынын куп   авылларында   һәм Саба районында да (Эзмә тирәсендәге  авылларында) аларны тамашага куйдылар . Драмтүгәрәкләрнең актив членнары Камалова Рәисә , Вахитова Фәүзия,Ахунҗанов Галим ,Хакимов Х.,Садыйкова Бәнәнә, Сираҗиева Мәгьмүрә, Гомәрова Заһирә, Гомәров Г,Исмагилов Габделхак, Гайнетдинов Солтан , Хөсәенов Фәһим ,Хөсәенова Зоя , Хайретдинова Фәүзия,Горбунова Рәисә, Каһирова Әлфияләр булды .
   1959 – 1960 нчы уку елында Эзмә җидееллык мәктәбе сигезьеллык итеп үзгәртелә. 

   1966 нчы елдан директор итеп 1931 нче елның 4 июлендә Теләче районы Тәмте авылында туган, Арча педагогия училищесын һәм читтән торып Казан педагогия институтын тәмамлаган Александров Петр Александрович билгеләнә. Ул 1970 нче елга кадәр бу вазыйфаны башкара. 
   1968 елнын январендә мәктәп каршында интернат ачыла. Интернатны жиһазлау, анда торучы укучылар арасында тәрбия эшләрен яхшырту, уку сыйфатын күтәрү буенча Билалова Маһифәрваз  Галиева  энергия белән эш алып бара. Ул анда 1978 елга кадәр ( пенсиягә чыкканчы) эшләде һәм укучыларынын белемнәрен күтәрүчегә лаеклы өлеш кертә.
   1971-72 нче уку елында директор булып Гайнетдинов Нурулла Гайнетдинович эшли.

   1972 нче елдан 1978 елга кадәр директор вазыйфасын Мөбәрәков Вагыйз Мөбәрәк улы башкара. 

   1978 елның августында Эзмә сигезьеллык мәктәбе урта мәктәп итеп үзгәртелә.

   1978-79 нчы уку елыннан Нәбиев Муллагали Шаһвәлиевич директор итеп билгеләнә. 

   1982 нче елның көзендә Эзмә урта мәктәбенә кирпечтән 320 урынлы яңа типовой мәктәп салу эшенә керешелә. 1984-1985 нче уку елы башында барлык уңайлыклары булган, хәзерге мәктәп бинасы файдалануга тапшырыла.

   2002-2011 нче уку елларында Эзмә урта мәктәбе директоры вазыйфасын Галиев Азат Гыйльмулла улы башкара. 

   2011-2013 нче уку елларында мәктәпкә җитәкче итеп Капитонова Гөлназ Таһир кызы билгеләнә. 

   2013 нче  елның сентябрь аеннан  Эзмә урта гомуми белем бирү мәктәбенә Шәймәрданов Айнур Нургали улы җитәкчелек итә. 

   Укучыларга белем һәм тәрбия бирү өлкәсендә төрле елларда Татарстанның атказанган укытучысы  Вахитова Фәүзия Һадиевна, халык мәгариф отличнигы Газизов Илнур Зиннәтович, “Мәгарифтәге казанышлары өчен” күкрәк билгесе иясе Шиһапова Римма Әсхәтовна, РФ Мактау грамотасына ия булган Нәбиев Муллагали Шаһвәлиевич, Әсәтова Венера Александровналар үзләренең  зур өлешләрен керттеләр.

   Хәзерге вакытта мәктәптә "Укыту-тәрбия процессында яңа информацион технологияләр кулланып укытуның сыйфатын күтәрү" дигән проблеманы гамәлгә ашыру буенча эш алып барыла. Мәктәптә 131 укучы укый, алар Эзмә, Иләбәр, Пүкәл, Өтернәс, Олыяз авылларыннан килеп белем ала. Укучыларга белемле, үз һөнәренә тугры булган 28 укытучы белем һәм тәрбия бирә. Аларның 2се- югары, 14е- беренче, 2се- икенче квалификацион категорияле. Бер укытучы- Галиева Гөлназ Муллагалиевна фәннәр кандидаты . Мөгаллимнәр конкурсларда, конференцияләрдә, фестивальләрдә актив катнашалар. “Ел укытучысы - 2014” бәйгесендә 3 укытучыбыз: Галиева Гөлназ Муллагалиевна, Сөләйманова Наилә Мансуровна һәм Зәкәрова Гөлсирә Рәшитовналар призер булдылар.

   Мәктәп заман таләпләренә бар яктан да җавап бирә. Аның зур, иркен спортзалы, ашханәсе, барлык уңайлыклары булган класс-кабинетлары бар. Сыйныф бүлмәләрендә укучыларга белем алу өчен барлык шартлар да тудырылган. Фәннәр буенча укытучыларның иҗат лабораторияләре дә искиткеч бай. Китапханә укучыларны дәреслек белән тәэмин итеп тора.  Мәктәпнең спорт мәйданчыгы, яшелчә, җиләк-җимеш бакчасы бар. 

